
 

Obrigada no bondia maluk sira hotu. Ha’u haksolok mai iha ne’e hodi 
ajuda loke formasaun importante ida ne’e kona-ba tékniku-sira ba 
investigasaun kriminál. 

Ida ne’e hanesan ezemplu foun liu tan hosi apoiu kontínua povu 
Amerikanu nian atu ajuda hametin kapasidade setór justisa Timor-Leste 
nian. 

Embaixada Estadus Unidus nia Konselleiru Jurídiku Rezidente nia 
programa kolabora ona ho Timor-Leste nia setór justisa no ajente 
polisiál dezde tinan (rihun rua sia) 2009, ho objetivu ne’ebé fahe ba 
malun atu halo estadu-direitu sai realidade ida ba sidadaun Timor-oan 
sira hotu.    

Ne’e partikularmente gratifikante katak Misaun Estadus Unidus iha 
Timor-Leste serbisu ho ami-nia parseiru ajente polisiál sira hosi Sentru 
Formasaun Ajente Polisiál Federál (FLETC) iha Estadus Unidus, ne’ebé 
foin dadaun estabelese adidu ida iha Singapura. Ami agradese ba sira nia 
apoiu iha esforsu ida ne’e. 

Entre ameasa-sira ne'ebé boot liu ba estadu-direitu, ida mak korrupsaun, 
ne'ebé iha tendénsia mosu bainhira funsionáriu-sira tau sira-nia interese 
pesoál liu fali interese públiku nian. Hanesan investigadór-sira, imi mak 
sai liña defeza ba dahuluk hasoru korupsaun.  

Atu hetan susesu iha imi-nia misaun, imi presiza uza instrumentu-sira 
hotu ne’ebé imi iha hodi halibur evidénsia nesesáriu atu apoia akuzasaun 
apropriadu sira no hetan kondenasaun ida iha tribunál-sira.   

Iha loron hirak tuir mai, imi sei halo interasaun ho ajente veteranu 
investigativu sira mai hosi Estadus Unidus ne’ebé sei fahe sira nia 
esperiénsia kona-ba halibur intelijénsia kriminál no halao investigasaun-



sira ho objetivu atu ajuda imi hetan susesu iha imi-nia servisu importante 
ne’e. 

Sempre iha buat barak liu tan atu aprende no ha’u aplaude imi-nia 
esforsu-sira hodi hetan tan dezenvolvimentu profisionál. Ha’u hein ba 
oin rona liu tan oinsá esperiénsia ne’e sei benefisia imi-nia 
organizasaun-sira no povu Timor-Leste. 

Obrigada barak 

 

 

	
  

	
  

 


